ՀԻՄՆԱՎՈՐՈՒՄ

ՀԱՇՎԱՐԿԱՅԻՆ ՓԱՍՏԱԹՂԹԵՐԻ ԷԼԵԿՏՐՈՆԱՅԻՆ ԵՂԱՆԱԿՈՎ ԴՈՒՐՍ ԳՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Իրավական ակտի անհրաժեշտությունը (նպատակը).

Նախագծի ընդունման անհրաժեշտությունը պայմանավորված է «Հարկերի մասին» Հայաստանի Հանրապետության օրենքի 15.1-րդ հոդվածով և N4 հավելվածով սահմանված պահանջներով և նպատակ ունեն կարգավորելու ՀՀ վարչապետի 14.03.2013թ. N202-Ա որոշմամբ հաստատված «Հարկերի մասին» Հայաստանի Հանրապետության օրենքում փոփոխություններ և լրա​ցում​​ներ կատարելու մասին» Հայաստանի Հանրապետության օրենքի (2012 թվա​կանի դեկ​տեմ​​բերի 19-ի ՀՕ-237-Ն) կիրարկումն ապահովող միջոցառումների ցանկի (հավել​ված N1) 1-ին կետով  նախատեսված` առաքվող կամ տեղափոխ​վող արտադրանք​ները, ապրանքներն ուղեկցող հաշվար​կա​յին փաստաթղթերը 2014 թվականի հունվարի 1-ից էլեկտրոնային եղանակով դուրսգրման հետ կապված հարաբերությունները:
2. Ընթացիկ իրավիճակը և խնդիրները
«Հարկերի մասին» Հայաստանի Հանրապետության օրենքի N4 հավելվածով «Հայաստանի Հանրապետությունում առաքվող կամ տեղափոխվող արտադրանքի, ապրանքների փաստաթղթավորման և գրանցման (հաշվառման) կարգ»-ով  սահմանվել է Հայաստանի Հանրապետության տարածքում առաքվող կամ տեղափոխվող` շարժական, նյութական գույք հանդիսացող արտադրանքի, ապրանքների փաստաթղթավորման և ուղեկցող փաստաթղթերի գրանցման (հաշվառման) կարգը: 

Նույն կարգի 2-րդ կետով սահմանվել է «ուղեկցող փաստաթուղթ» հասկացությունը, որն իրենից ներկայացնում է առաքվող կամ տեղափոխվող ապրանքն ուղեկցող` նույն կարգին համապատասխանող հաշվարկային փաստաթուղթը, իսկ կարգի 5-րդ կետի համապատասխան նույն կարգի իմաստով անփաստաթուղթ ապրանք է համարվում առաքվող կամ տեղափոխվող այն ապրանքը, որը փաստացի առաքվում կամ տեղափոխվում է առանց համապատասխան ուղեկցող փաստաթղթի:

«Հարկերի մասին» Հայաստանի Հանրապետության օրենքում փոփոխություններ և լրա​ցում​​ներ կատարելու մասին» (2012 թվա​կանի դեկ​տեմ​​բերի 19-ի ՀՕ-237-Ն) Հայաստանի Հանրապետության օրենքով «Հարկերի մասին» Հայաստանի Հանրապետության օրենքի 15.1-րդ հոդվածի համաձայն հարկ վճարողները 2014 թվականի հունվարի 1-ից կարող են Հայաստանի Հանրապետության կառավարության սահմանած կարգով էլեկտրոնային եղանակով դուրս գրել նույն օրենքի N4 հավելվածով նախատեսված` առաքվող կամ տեղափոխվող արտադրանքները, ապրանքներն ուղեկցող հաշվարկային փաստաթղթեր: Ներկա պահին սահմանված չեն առաքվող կամ տեղափոխվող արտադրանքները, ապրանքներն ուղեկցող հաշվարկային փաստաթղթերի էլեկտրոնային եղանակով դուրսգրման կարգը և այդ փաստաթղթերի ձևերը:

3. Տվյալ բնագավառում իրականացվող քաղաքականությունը
Էլեկտրոնային կառավարման համակարգերի կատարելագործում՝ հաշվարկային փաստաթղթերի էլեկտրոնային եղանակով դուրսգրման հնարավորության ապահովում:


4. Կարգավորման նպատակը և բնույթը
Որոշման ընդունման նպատակն է սահմանել առաքվող կամ տեղափոխվող արտադրանքները, ապրանքներն ուղեկցող  հաշվարկային) փաստաթղթերի  էլեկտրոնային եղանակով դուրս գրման, ինչպես նաև էլեկտրոնային եղանակով դուրսգրվող հաշվարկային փաստաթղթերի ձևերը և դրանց լրացման կարգերը:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը աշխատանքային խմբեր ներգրավված չեն եղել: Նախագիծը մշակվել է ՀՀ ԿԱ պետական եկամուտների կոմիտեի կողմից:


6. Ակնկալվող արդյունքը

